
Annotatsiya:Ushbu maqolada o‘quv jarayonida o‘quvchining gender farqlari
va o‘ziga xosligini ta’minlash choralar, Shuningdek, darsdan tashqari boshlang‘ich
sinf o‘quvchilarida gender tenglik va farqlar asosida shakllantiriladigan
umummehnat ko‘nikmalarini tabaqalashtirgan holda bosqichma-bosqich izchil
rivojlantirib borishi zarurligi hamda boshlang‘ich sinf o‘quvchilarida gender
tenglik va farqlar asosida umummehnat ko‘nikmalarini shakllantirishda, ularning
jinsiy, ruhiy, fiziologik xususiyatlari haqida fikr mulohaza yuritilgan.

Kalit so‘zlar:ta’lim, gender farqlar, boshlang‘ich ta’lim, gender
xususiyatlar, ruhiy xolatlar, o‘g‘il bolalar, qiz bolalar, identifikatsiya, individuallik,
tabagalashtirish, jins tafovuti.

Bugungi kunda yoshlar dunyoqarashi, tafakkurining jadal rivojlanishi uchun
axborot vositalari muhim ahamiyat kasb etmoqda. Demokratik jamiyat
qurilayotgan ayni sharoitda axborot vositalari orgali olinadigan ma’lumotlarning
sifati shaxsni shakllantirishda hal qiluvchi ahamiyatga egadir. Ruhiy jihatdan o‘g‘il
va qiz bolalar orasidagi farq keskin yo‘qolib bormogda. O‘g‘il bolalar va qizlar
orasidagi farq yaqqol namoyon bo‘lishi uchun ta’lim jarayonida gender
muammolarining yechimiga alohida ahamiyat berish lozim.

Maktab bolaning jamiyat bilan munosabatlarini tiklaydigan, uning o‘zligini
tushunib yetishiga yordam beradigan asosiy ijtimoiy muhit hisoblanadi. Bu yerda
bolaning dunyoqarashi kengayadi va gender haqidagi tushunchaga ega bo‘ladi.

O‘quvchilar 1-sinfga qabul qilingan paytlaridayoq o‘g‘il va qiz bolalarning
har birida ularning jinsiga xos bo‘lgan gender xususiyatlar namoyon bo‘la
boshlaydi. Ta’lim oldida turgan muhim masalalardan biri ularning har biriga xos
bo‘lgan  gender  xususiyatlarni  rivojlantirish ~ va  barqarorlashtirishga
ko‘maklashishdan iboratdir. Bunga ta’limi va tarbiya yordamida erishish, aynigsa,
samaralidir.

Ta’lim jarayonida gender farqglar rivojlanmay qolishining asosiy sabablaridan
biri o‘qituvchilarning har ikkala jinsga mansub o‘quvchilarga birday yumshoq,
tinch, bo‘ysunuvchan bo‘lishni shart qilib qo‘yishi, ulardan tartibni buzmay,
ortiqcha harakat qilmay, ko‘zga ko‘rinmay yurishni talab qilishidir. O‘g‘il bolaga
nisbatan ko‘rilgan bunday keskin choralar: yomon baho qo‘yish, konspekt
daftariga yozish, ota-onasini maktabga chaqirish kabilar undagi jinsga xos
identifikatsion belgilarning asta-sekin yo‘qolib borishiga sabab bo‘ladi. Biroq
o‘qituvchilar bugungi kunda ta’limning asosiy vazifasi har tomonlama rivojlangan
barkamol shaxsni yetishtirishdan iborat ekanligini unutmasliklari kerak. Har bir

bolani shakllantirishda uning gender xususiyatlarini hisobga olish zarur. Bu sohada
kutilgan natijalarga erishish uchun o‘g‘il va qiz bolalarni alohida-alohida o‘qitish
shart emas, balki ularning har biriga individual yondashuvni yo‘lga qo‘yish lozim.

O‘quv jarayonida o‘quvchining gender farqlari va o‘ziga xosligini ta’minlash
uchun, avvalo, har bir bolaning individualligini e’tiborga olish va hurmat qilish
zarur. Shundagina har bir jinsga mansub o‘quvchining mantiqiy fikrlashi, o‘zligi,
intellektual taraqqiyotini  ta’minlash mumkin. Buning wuchun bo‘lajak
o‘qituvchilarni oliy o‘quv yurtlaridayoq o‘quvchilardagi gender farglar va o‘ziga
xosliklarni hisobga olishga o‘rgatib borish lozim. Shunga ko‘ra oliy o‘quv
yurtlarida “O‘quvchilarning gender farglari va o‘ziga xosligini ta’minlash” maxsus
kursini joriy qilish magsadga muvofiqdir. Mazkur kurs doirasida bo‘lajak
o‘gituvchilarga gender pedagogikasi, gender psixologiyasi, gender sotsiologiyasi,
gender farqglar asosida o‘quvchini ijtimoiylashtirish haqida batafsil ma’lumot
berish davr talabidir.

Maktab hududida o‘quvchilarning gender farqglarini hisobga olgan holda
alohida-alohida jismoniy, ruhiy jihatdan dam oladigan maxsus joylar, rags
maydonchalari, estafeta o‘yinlari, tanlovlar, musobaqalar, shuningdek, o‘g‘il va qiz
bolalar birga bajaradigan sahna ko‘rinishlari, uy-ro‘zg‘or darslarini tashkil etish
zarur. Bularning barchasi o‘quvchilardagi gender farqlarni samarali rivojlantirish
hamda gender o‘xshashliklarni mukammallashtirishga yordam beradi.

Gender farglarni inobatga olish o‘quvchilarning fiziologik jihatdan barkamol
bo‘lib voyaga yetishlariga ham zamin yaratadi. Har bir kishining turganda,
o‘tirganda, yurganda va ishlaganda namoyon bo‘ladigan o°‘ziga xos qomati bo‘ladi.
Tik gomat asosan mushaklarning statistik kuchlanishi oqibatida vujudga keladi va
qulay mehnat sharoitida saqlanadi. Tik qomatli o‘quvchilarning umurtqa
pog‘onalari, yelkalari, oyoqlari tekis, kelishgan bo‘ladi. Agliy va jismoniy mehnat
jarayonida bolalarning gavda tuzilishi, qomatini muhofaza qilish nihoyatda
muhimdir. Aynigsa, qizlarning suyaklari nihoyatda nozik va egiluvchan bo‘ladi.
Darslarda ularning qomati tik turishi, boshi sal orqaga tashlangan bo‘lishi
nihoyatda zarur. Shundagina ularning ko‘krak qafaslari yanada chiroyli
shakllanadi. Bunday o‘quvchilarning mushaklari tarang, harakatlari o‘zaro
mutanosib va aniq ifodalanadi.

Qiz va o‘g‘il bolalardagi to‘g‘ri tik qomat harakat organlari va ichki
organlarning to‘g‘ri rivojlanishiga ijobiy ta’sir ko‘rsatadi, ogibatda mehnat qilish
gobiliyatini mustahkamlaydi.

Darslarda noto‘g‘ri o‘tirish, harakatlanish natijasida o‘quvchilarda ko‘krak
qafasi ichkariga kirib ketgan, bosh va yelkalar oldinga egilgan, qorin bo‘rtib
chiqqan, oyoq tizzalarining paylari ham egilgan hollar kuzatilmoqda. Qomatning
noto‘g‘ri shakllanishi asosan skolioz kasalligini keltirib chiqaradi. Skolioz
hollarida yelkalar, kuraklar assimetrik holda bo‘ladi. Bu ko‘pincha darslarida
bemalol, erkin to‘g‘ri o‘tirish qoidalariga rioya qilmay harakatlanish natijasida
sodir bo‘ladi. Noto‘g‘ri o‘tirish va harakatlanish yurak, nafas olish,
oshqozon-ichak yo‘llarining meyorida ishlashiga xalaqit beradi. Bu holda nafas

olish yo‘llari qisqaradi, moddalar almashinuvi pastlashadi, bosh og‘rig‘i, tez
charchash hollari paydo bo‘ladi. Bolaning qomati asosan 6-7 yoshlarda shakllana
boshlashini o‘qituvchilar yaxshi bilishlari kerak va darsni tashkil etish jarayonida
o‘g‘il va qiz bolalarning partada to‘g‘ri o‘tirishlarini nazorat qilib borishlari lozim.

Bolalarda chiroyli, tik qomatning shakllanishi mushaklarning yaxshi
rivojlanishiga bog‘liq bo‘lib, ular jismoniy mehnat harakatlari davomida sezilarli
darajada jadallashadi. Mehnat darslarida mushaklarning kuchlanishi natijasida ham
o‘quvchilarda to‘g‘ri tik qomatni shakllantirish mumkin. Bunda o‘g‘il va qiz
bolalarning har biriga ularning kuchiga garab mushaklarni harakatlantiruvchi
topshiriglar berish talab etiladi. O‘quvchilarda to‘g‘ri tik qomatni shakllantirish
boshlang‘ich ta’lim jarayonida o‘qituvchining muhim vazifalaridan biri
hisoblanadi. Bunda, aynigsa, jismoniy mehnat va jismoniy tarbiya mashg‘ulotlari
alohida ahamiyatga ega. Bu o‘rinda mushaklarning to‘g‘ri rivojlanishi uchun
mehnat mashg‘ulotlarini to‘g‘ri tashkil etish muhim ahamiyat kasb etadi.

O‘quvchilar qomatining noto‘g‘ri shakllanishi quyidagilar tufayli vujudga
keladi:

— o‘quvchilarning mehnat va jismoniy tarbiya darslarida belgilangan muddat
davomida tik tura olmasliklari;

— o‘tirgan holatda gavdalarini to‘g‘ri tutmasliklari;

— tez charchash oqibatida tana holatlarini noto‘g‘ri shaklga o‘zgartirishlari
kabilar.

Bu, avvalo, qomatning noto‘g‘ri shakllanishi, orqga mushaklarning
holsizlanishi va umurtqa pog‘onalarining egri o‘sishiga olib keladi.

Shuning uchun ham jismoniy mehnat mashqlari, harakatli o‘yinlar, sayrlar,
to‘g‘ri tanlangan mebel jihozlari o‘quvchilar qomatining to‘g‘ri rivojlanishiga
ko‘maklashadi. Mehnat darslari davomida bolalarga, aynigsa, qizlarga og‘ir
buyumlarni ko‘tartirmaslik kerak. Maktab sumkasida barcha kitoblarni baravar
ko‘tarib yurish ham ular umurtqa pog‘onasining egri o‘sishiga olib keladi.
Aynigsa, qizlarning umurtqa suyaklari egiluvchan va mo‘rt bo‘ladi.

O‘quvchi harakatlarining rivojlanishida jismoniy mehnat darslari katta
ahamiyatga ega. Mehnat mashg‘ulotlari jarayonida o‘quvchilar mushaklarining
asab tizimi faoliyati orqgali qon aylanishi yaxshilanadi.

Ularning jismidagi mushak to‘qimalari jadal o‘sa boshlaydi hamda muskullar
soni ortadi.

Tabagqalashtirilgan mehnat topshiriglari yordamida o‘g‘il va qiz bolalarda
harakat faolligini oshirish suyak tizimining o‘zgarishi va bo‘y o‘sishida katta
yordam beradi. Tabaqalashtirilgan mehnat mashg‘ulotlari yordamida, aynigsa,
o‘g‘il bolalarda suyaklar yuk ko‘tarishga va lat yeyishga o‘ta chidamlilik hosil
qiladi. Yoshi va jinsiga ko‘ra farqli tarzda tashkillashtirilgan jismoniy mehnat
mashg‘ulotlari o‘quvchilar qomatining noto‘g‘ri rivojlanishining oldini oladi.
Mashg‘ulotlar davomida o‘quvchilarga ko‘p va chagqon harakat qiladigan
topshiriglar berish kerak. Agar o‘quvchilar 0‘z mehnat darajasidan kelib chiggan

41



holda kam harakatlanuvchan bo‘lsa, jismoniy mehnat bilan kam shug‘ullansa,
mushaklar faoliyatining qisqarishi yuzaga kelishi mugarrar.

Boshlang‘ich sinf o‘quvchilarida gender tenglik va farglar asosida
shakllantiriladigan umummehnat ko‘nikmalari ularning ijodkorlik, loyihalash,
konstruksiyalash, faraz qilish, nafosatga intilish, orastalik, tikish, bichish, bezash
kabi ko‘nikmalarini tabaqalashtirgan holda bosqichma-bosqich izchil rivojlantirib
borishi kerak. Boshlang‘ich sinf o‘quvchilarida gender tenglik va farqlar asosida
umummehnat ko‘nikmalarini shakllantirishda, ularning jinsiy, ruhiy, fiziologik
xususiyatlarini hisobga olish alohida pedagogik ahamiyatga ega.

Xulosa sifatida shuni takidlash lozimki, boshlang‘ich sinf o‘quvchilarida
gender tenglik va farqlar asosida tanlangan tabaqgalashgan va integral harakterdagi
ta’limiy topshiriglar muayyan izchillikdagi didaktik tizimni tashkil etishi magsadga
muvofiqdir. Boshlang‘ich sinf o‘quvchilariga gender tenglik va farqlarni hisobga
olgan holda taqdim etiladigan ta’limiy topshiriglar o‘g‘il va qiz bolalar orasida
hamkorlik, hamjihatlik, o‘zaro yordam mubhitini vujudga keltirishiga erishish talab
etiladi. Shuningdek, gender tenglik va farqlar asosida ta’limiy topshiriglarni
bajarishga o‘rgatish natijasida ularning ruhiy imkoniyatlari kengayadi. O‘zlari
bajaradigan mehnat turiga nisbatan zavq-shavq, qiziqish, o‘g‘il va qiz bolalar
orasida do‘stlik, hamkorlik, hamjihatlik, o‘zaro ishonch va birdamlik qaror topadi.

